
ABSTRAK 

Kajian ini merupakan usaha yang dilakukan oleh pengkaji untuk mengetahui implikasi 
penghantaran semula pekerja aSing yang berlaku di Felda Umas, Tawau, Sabah. Teori 
yang berkaitan dengan penghijrahan pekerja asing ke negara ini adalah Teori Tarikan
Tolakan. Faktor tarikan pekerja asing ke negara ini adalah wujudnya kekurangan 
penawaran tenaga buruh tidak mahir. Manakala faktor tolakan pula adalah tingkat upah 
yang rendah di negara asal mereka. Penggunaan buruh asing yang ramai di Felda Umas 
juga adalah disebabkan rakyat tempatan yang terlalu memilih pekerjaan dan kurang 
kemahiran dalam pekerjaan di ladang. Faktor-faktor yang mendorong pihak pengurusan 
Felda Umas menghantar semula pekerja asing mereka adalah kerana permit kerja 
pekerja asing telah tamat dan faktor kesihatan yang kurang baik dalam kalangan 
pekerja asing. Oleh itu, implikasi penghantaran semula pekerja asing dapat dibahagikan 
kepada implikasi negatif dan positif. Implikasi negatif yang utama adalah produktiviti 
ladang jatuh akibat kekurangan pekerja asing walaupun dalam jumlah 10-30 orang 
setahun. Manakala implikasi posltif yang wujud pula adalah dapat mengurangkan 
jangkitan penyakit yang dihidapi oleh pekerja asing. Hal tersebut untuk mengelakkan 
jangkitan penyakit berlaku di ladang dan merebak kepada masyarakat tempatan. 

ABSTRACT 

This study is an effort by the researcher to find out about the implications of bringing 
back the foreign workers in Felda Umas, Tawau, Sabah. Theory that related to the 
migration of the foreign workers to this country is the Theory of push and pull. The 'pull' 
factors that attract the foreign workers to come to this country is due to the lack of 
supply of unexpert labour. While the "push" factor is because of the low amount of 
wages in their country. The vast use of foreign workers in Felda Umas is also because of 
the local people being too choosy in work and lack of expertation in the plantation 
sector. Among the factors that actuate the management of Felda Umas to bring back 
the foreign workers because of their working permit have expired and due to their 
healthy problem. For this reason, the implication of bringing back the foreign workers 
can be devide into negative implication and positive implication. The negative implication 
is the productivity of the plantation decline due to the insuficient foreign workers 
eventhough it is only sum 10 to 30 persons per year. While for the positive implication 
of this situation it will help to reduce the infection of desease that this foreign workers 
have suffered. This is important to avoid the infection of the desease at the plantation 
and to the local people. 

BAB 1 

PENDAHULUAN 

1.1 Pengenalan 

Globalisasi dikatakan sebagai satu konsep penting untuk memahami transformasi 

masyarakat dunia selepas era Perang Dingin (Mittleman, 1996). Ia adalah satu proses 

multidimensi yang merangkumi aspek politik, ekonomi, sosial, teknologi dan sebagainya. 

Selain itu, globalisasi juga menjadikan jarak geografi bukan lagi sebagai faktor 

penghalang untuk negara-negara saling berhubungan dari segi ekonomi, sosial dan 

politik. Situasi ini juga turut menjadikan modal, teknologi dan manusia bergerak bebas 

seolah-olah tiada sempadan yang dapat menyekatnya (Poo Bee Hin dan Rahmah Ismail, 

2003:106). 

Langkah kerajaan dalam mentransformasikan ekonomi Malaysia daripada 

pertanian kepada sektor perindustrian telah mewujudkan banyak peluang pekerjaan 

kepada penduduk. Namun penawaran buruh masih tidak dapat menampung permintaan 

yang tinggi. Bagi mengatasi masalah pengangguran, pada tahun 1990-an, kerajaan 

telah membenarkan kemasukan pekerja asing untuk bekerja di Malaysia. Selain itu, 

ianya juga bertujuan untuk mengekalkan daya saingan negara di peringkat global. 

Buruh asing yang bekerja di negara ini terdiri daripada 28 buah negara 

antaranya adalah dari negara Indonesia (73.4%), Filipina (19.7%), Bangladesh (2.2%) 

dan Thailand (0.9%). Sehingga bulan Disember 2000, sejumlah 732 S88 pas lawatan 

kerja sementara (PLKS) telah dikeluarkan oleh Jabatan Imigresen Malaysia kepada 

pekerja asing untuk pekerjaan sebagai pembantu rumah, pekerja ladang, buruh binaan, 

perkhidmatan perhotelan, perkilangan dan lain-lain (Jamal Ali, 2003:212). 

Peneroka-peneroka FELDA adalah datang dari komuniti yang seragam dan 

mundur dari segi ekonomi. Mereka kemudiannya ditempatkan ke dalam persekitaran 

baru yang dalam banyak hal berbeza di tempat asal mereka. Oleh itu, mereka mestilah 

tinggal dan bekerja dengan orang-orang dari berlainan tempat, adat dan kebiasaan. 

Tanggungjawab FELDA adalah untuk membina satu masyarakat yang bersatu padu 

terdiri daripada peneroka-peneroka berlainan latar belakang (Tunku Shamsul Sahrin, 

P.D.A Perera dan Lim Heng Kow.1986: 168). 

Kemasukan pekerja asing adalah sarna ada secara sah ataupun haram telah 

menambahkan bilangan buruh tidak mahir di Malaysia dan telah menyekat buruh 

tempatan dalam kategori golongan berpendapatan rendah memperoleh faedah daripada 

kepesatan pertumbuhan ekonomi negara sendiri. Kemasukan pekerja aSing juga 

menyebabkan ketidakseimbangan agihan pendapatan. Dalam kajian Winegarden dan 

Khor (1993) di Amerika Syarikat telah menunjukkan bahawa kesan kehadiran imigran 

haram terhadap ketidaksetaraan agihan pendapatan adalah keeil dan ia tersembunyi 

dalam pemboleh ubah sosioekonomi yang lain (Poo Bee Hin dan Rahmah Ismail, 

2003: 122-123). 

Pendatang aSing di Sabah adalah isu yang sentiasa mendapat liputan dan 

menjadi bualan sarna ada di peringkat pihak atasan dan juga masyarakat tempatan. 

Pekerja asing yang terdapat di negeri Sabah adalah terdiri daripada pekerja asing dari 

negara Indonesia, Filipina dan ada sebahagian dari Bangladesh. Berdasarkan statistik 

yang dikeluarkan oleh Jabatan Imigresen dan Sahagian Perangkaan Demografi Malaysia 

sehingga 30 Jun 2007, dianggarkan jumlah pekerja asing adalah melebihi 1.98 juta 

orang (www.detikdaily.net. 22.8.2008) 

Menurut kenyataan Pengarah Imigresen Sabah, Jabatan Imigresen telah 

mendaftarkan seramai 132,000 pekerja asing pada tahun 1998 (Dayang Suria Haji 

Mulia, 2000:34). Oleh itu, melalui kenyataan Pengarah Imigresen Sabah tersebut kita 

dapat melihat pertambahan bilangan pekerja asing di negara kita adalah sangat tinggi 

dengan jumlah mereka pada tahun 2007 iaitu sebanyak 1.98 juta orang berbanding 

132,000 orang pada tahun 1998. Bilangan pekerja asing dl Sabah pula dianggarkan 1.75 

juta orang termasuklah 322, 903 orang warga asing yang telah mendapat 

kewarganegaraan (www.detikdaily.net. 22.8.2008). 

Menurut Salim Mohamad [Pengerusi Persatuan Penanam-Penanam Malaysia 

Timur (Empa)], sektor perladangan di negara kita merasai kesan kekurangan tenaga 

kerja dan negara Indonesia dalam sektor perladangan kerana kita memang bergantung 

kepada tenaga kerja dan negara jiran itu dan ini boleh dilihat kerana lapan puluh 

peratus (80%) hingga sembllan puluh peratus (90%) pekerja ladang adalah dari 

Indonesia (forum.detik.com). Ini adalah kerana pembukaan ladang kelapa sawit secara 

besar-besaran di Kalimantan, Indonesia telah memberi peluang pekerjaan kepada rakyat 

negara itu. 

Pekerja asing di Sabah boleh dikategorikan kepada beberapa kumpulan iaitu 

buruh yang mempunyai permit kerja dan dokumen perjalanan yang sah, pelarian 

(refugees) dan juga pendatang tanpa izin (Dayang Suria Haji Mulia, 2000:34). Terdapat 

juga pekerja asing yang mempunyai permit kerja yang telah tamat tempohnya tetapi 

tidak memperbaharui permit tersebut. Pendatang tanpa izin adalah golongan yang 

memasuki negeri ini tanpa sebarang dokumen yang sah dan tidak melalui prosedur yang 

sebenar. 

Kebanyakkan pekerja asing yang bekerja di Sabah akan bekerja dalam sektor 

perladangan, perkilangan, pembinaan, dan pertanian. Mereka juga biasanya akan 

bekerja di kawasan yang agak jauh dari bandar iaitu seperti di ladang-Iadang kelapa 

sawit seperti di Felda Umas dan juga ladang Sime Darby di Tawau serta Felda Sabahat 

di Lahad Datu. Dianggarkan sebanyak lebih 2000 orang pekerja diperlukan untuk 

bekerja di FELDA Sabah sebagai pekerja ladang pada masa sekarang bermula tahun 

2008. Kekosongan terse but disebarkan oleh pegawai-pegawai Felda dari Felda Sahabat, 

Lahad Datu yang bertugas semasa menyertai Kamival Kerjaya yang dianjurkan oleh 

Kementerian Sumber Manusia di Kota Kinabalu, Sabah pad a tahun 2008. Kekosongan ini 

akan memberi peluang pekerjaan kepada penduduk tempatan yang berminat. Namun, 

kebanyakan penduduk tempatan kurang berrninat untuk bekerja di sektor perladangan 

dan ini merupakan punca utama pekerja asing akan mengisi kekosongan kerja tersebut. 

Namun kekosongan sebanyak 2000 orang pekerja tersebut belum lagi terisi sepenuhnya 

seperti yang diinginkan oleh pihak Felda. 

Kebanjiran pekerja asing di negeri ini juga memberi banyak implikasi yang positif 

dan negatif dari segi sosial, ekonomi, pendidikan, peluang pekerjaan, keselamatan dan 

juga peluang perniagaan yang terdapat di negeri ini (Oayang Suria Haji Mulia, 2000:35). 

Pelbagai peraturan dan tindakan yang telah diambil untuk menangani masalah yang 

berkaitan dengan pekerja asing. Bermula pad a awal tahun 200S, pihak kerajaan telah 

melancarkan Ops Bersepadu iaitu penghantaran pulang pekerja asing secara besar

besaran ke negara asal mereka. Terdapat 4 depot tahanan sementara sebagai 

tambahan kepada kemudahan yang sedia ada untuk menampung seramai 130,000 

pendatang tanpa izin yang turut bekerja di Sabah (Utusan Malaysia online, 13 Julai 

200S). Pada tahun 19S9 hingga Oktober 1991 Jabatan Imigresen telah menahan dan 

menghantar 177, 532 orang buruh aSing (Jamal Ali, 2003:214 dalam tesis Arbaya Binti 

lasaing, 2006). 

1.2 Permasalahan Kajian 

Kebergantungan Malaysia terhadap pekerja asing adalah amat tinggi terutamanya dalam 

sektor perkhidmatan, pembinaan, perladangan dan pembuatan. Berdasarkan statistik 

sehingga 30 Jun 2007 yang dlkeluarkan oleh Jabatan Imigresen dan Bahagian 

Perangkaan Oemografi, Jabatan Perangkaan Malaysia, jumlah pekerja asing yang 

berada di Malaysia telah mencecah 1.9S juta termasuk hampir 400,000 pendatang tanpa 

izin (PAn) dan 10,000 yang ditahan di depoh tahanan. Selain itu, adalah dianggarkan 

terdapat 1.75 juta orang asing di Sabah termasuk lebih 322,903 orang warga asing 

dipercayai telah mendapat kad pengenalan Malaysia (www.detikdaily.net. 22.S.200S). 

Penduduk Sabah yang melonjak sebanyak 363 peratus (%) daripada 64S.693 

pada 19S0 kepada lebih tiga juta pada 2005 berbanding negeri Sarawak yang hanya 

naik 135 peratus (%) daripada 976,269 kepada 2.3 juta. Sebanyak 45,502 warga asing 

telah diusir pulang ke negara asal mereka dalam tempoh lapan bulan pertama tahun 

200S atas pelbagai kesalahan imigresen. Selain Itu, sebanyak 24,000 daripada 49,000 

penghuni penjara adalah warga asing dengan pelbagai kesalahan termasuk merompak, 

meragut, membunuh dan memperkosa (www.detikdaily.net. 22.8.2008). 

Upah yang lumayan dan mudah mendapat pekerjaan di negeri ini adalah faktor 

tarikan ramai pekerja asing dari Indonesia yang datang ke Sabah. Mereka akan bekerja 

di sektor-sektor perladangan dan pertanian kerana sektor ini kurang menarik perhatian 

rakyat tempatan untuk menceburkan diri mereka. Oleh itu, pekerja asing lebih 

mendomlnasl sektor-sektor tersebut. Lagipun pekerja asing ini tidak memilih pekerjaan. 

Mereka akan mengambil setiap peluang pekerjaan yang ada asalkan mereka boleh 

mencari rezeki. 

Selain itu, pekerja aSing juga mudah untuk diperolehi terutamanya bagi majikan 

yang lebih suka menggunakan buruh Indonesia berbanding pekerja tempatan. Pekerja 

aSing ini mempunyai banyak pengalaman dan kemahiran mengenai pertanian yang 

diwarisi di negara asal mereka. Kemahiran tersebut mereka gunakan dengan baik 

apabi/a berada di negeri ini. Mereka juga tidak memilih pekerjaan seperti rakyat 

tempatan terutamanya golongan remaja yang tidak ingin melibatkan diri dalam sektor 

perladangan dan pertanian. Generasi muda lebih suka berhijrah ke bandar-bandar besar 

seperti Kota Kinabalu dan Kuala Lumpur untuk mencari pekerjaan daripada bekerja di 

FELDA. Oleh itu, sektor perladangan dan pertanian banyak dikuasai oleh pekerja asing. 

Jadual 1.1: Pembahagian Kerja Bagi Pekerja Asing Mengikut Sektor Ekonomi 

di Sabah (2001-2003) 

Se1ttW 2001 200l --::c 2001 ~ 

.,. , .. : 
Nombor % Nombor % Nombor 0/0 

Pembantu 5,200 5.05 8,960 6.14 10,479 6.44 

rumah 

Perkilangan 11,408 11.09 11,608 7.95 14,886 9.14 

Perladangan 80,414 78.17 115,819 79.34 129,840 79.76 

Pembinaan 1,591 1.55 3,607 2.47 2,820 1.73 

Perkhidmatan 4,126 4.01 5,946 4.07 4,586 2.82 

Lain-lain 133 0.13 40 0.03 178 0.11 

lumlah 102,872 100 145,980 100 162,789 100 

Nota: Berdasarkan kepada Pas Lawatan Kerja Sementara (PLKS) 

laduall.2: Pekerja Asing di Sabah Mengikut Kewargnegaraan (2001-2003) 

Nombor % Nombor % Nombor 0/0 

Indonesia 91,871 89.31 132,031 90.44 153,721 94.43 

Thailand 8 0.01 - - - -
Filipina 10,666 10.37 13,944 9.55 9,063 5.57 

Bangladesh 3 0.00 - - - -
Pakistan 10 0.01 - - - -
Lain-lain 314 0.30 4 0.00 5 0.00 

lumlah 102,872 100 145,980 100 162,789 100 

Nota: Berdasarkan kepada Pas Lawatan Kerja Sementara (PLKS) 

(Azizah Kassim, ed., 2004, Proceedings of Seminar On Public Responses To Foreign 

Workers in Sabah). 

Berdasarkan jadual 1.1, dapat dilihat pertambahan jumlah pekerja asing dalam 

sektor perladangan dalam tempoh tiga tahun iaitu dari tahun 2001 hingga 2003. Pada 

tahun 2001, jumlah pekerja asing dalam sektor perladangan adalah sebanyak 80,414 

orang. Namun, jumlah terse but meningkat pada tahun 2002 dengan jumlah 115,819 

orang dan menjadi 129,840 orang pada tahun 2003. Hal tersebut menunjukkan bahawa 

sektor perladangan merupakan sektor yang menerima ramai pekerja asing dan pekerja 

asing Indonesia adalah paling ramai dalam sektor tersebut. 

Hal tersebut dapat dilihat dalam jadual 1.2, yang menunjukkan bilangan pekerja 

asing Indonesia yang lebih ramai terdapat di Sabah. Bilangan pekerja asing Indonesia di 

Sabah meningkat dalam tempoh tiga tahun tersebut iaitu dari tahun 2001 hingga 2003. 

Pada tahun 2001, seramai 91,871 orang pekerja aSing Indonesia yang bekerja di Sabah. 

Jumlah tersebut meningkat pada tahun 2002 dengan 132,031 orang kepada 153,721 

orang pada tahun 2003. Berbanding dengan pekerja asing dari Filipina, pekerja asing 

Indonesia adalah lebih ramai bekerja di Sabah. 

1.3 Objektif Kajian 

1. Mengkaji kesan penghantaran semula pekerja asing ke negara mereka. 

2. Melihat peranan dan polisi kerajaan dalam penghantaran pulang pekerja asing. 

3. Pandangan pihak pengurusan terhadap penghantaran pulang pekerja asing di 

Felda Umas. 

1.4 Persoalan Kajian 

1. Apakah implikasi kepada sektor perladangan apabila penghantaran pulang 

pekerja asing di Felda Umas. 

2. Melihat persepsi jangka panjang dari segi pandangan pihak pengurusan terhadap 

isu penghantaran pulang pekerja asing ke negara asal mereka. 

1.5 Skop dan Limitasi Kajian 

Kajian ini akan memfokuskan kepada pekerja asing di FELDA Umas, Tawau, Sabah yang 

terlibat dalam sektor perladangan iaitu di ladang kelapa sawit sarna ada mereka 

mempunyai permit kerja ataupun yang tidak mempunyai permit kerja yang sah. 

Gugusan Felda Umas Tawau merangkumi felda peneroka 1, 2, 3 dan juga 4. Selain itu, 

di dalam gugusan Felda Umas juga terdapat Felda PlantiJtions yang terdiri daripada 

Felda Umas 5 dan juga Felda Umas 6. Felda PlantiJtions ini berada di bawah Felda 

Holdings Sdn Shd. Oleh itu, skop kajian pen gkaj i adalah melibatkan Felda Umas 5 

sahaja. 

Selain itu, kajian ini juga melibatkan pekerja asing yang berasal dari Indonesia 

yang merupakan pekerja asing majoriti bekerja di FELDA Umas, Tawau, Sabah. Kajian 

ini dijalankan kerana isu sekarang yang hangat diperkatakan adalah mengenai 

penghantaran pulang pekerja asing melalui Ops Bersepadu yang giat dijalankan. 

7 



Seramai 700 pendatang asing tanpa izin (PAll) ditahan semasa Ops Bersepadu 

dilancarkan di enam buah daerah bermula Khamis lalu (Utusan Malaysia, 18.8.2008). 

PAll ini juga merupakan buruh asing yang bekerja tanpa dokumen yang sah di negeri 

ini. Melalui operasi tersebut seramai 1,400 warga asing yang telah diperiksa dan 700 

orang PAll yang ditahan adalah disahkan sebagai PAll yang kebanyakannya dari 

Filipina dan juga Indonesia. Isu inilah yang merupakan faktor yang mendorong kajian ini 

ingin dilakukan. 

Selain itu, pengkaji juga melihat kesan penghantaran semula pekerja asing ke 

atas pengurusan sumber manusia iaitu sama ada ianya memberi implikasi positif atau 

negatif. Pengkaji juga telah mengkaji sama ada pihak pengurusan sumber manusia 

mempunyai jalan penyelesaian yang efektif untuk menangani masalah tersebut. 

1.6 Andaian 

Penghantaran pulang pekerja asing akan memberi implikasi positif dan negatif tehadap 

sosioekonomi di Felda Umas. 

1.7 Kepentingan Kajlan 

Ops Bersepadu yang dijalankan secara besar-besaran pad a pertengahan tahun ini di 

Sabah melibatkan Pendatang Asing Tanpa Izin (PAll) yang kebanyakannya berasal dari 

Indonesia dan Rlipina. Sebahagian besar daripada mereka merupakan pekerja asing 

yang bekerja di Sabah tetapi tidak mempunyai dokumen perjalanan dan kerja yang sah. 

PAll yang berada di Sabah merupakan pekerja asing yang bekerja dalam pelbagai 

sektor seperti sektor perladangan, perkilangan dan juga pembinaan. 

500 PAll diberkas dari 7 hingga 12 Ogos, manakala seleblhnya dari 13 Ogos 

hingga petang kelmarin. Menurut Penolong Pengarah, Pasukan Petugas Khas (PPK) 

Persekutuan Sabah dan Labuan, Mejar Mohd. Rizam Ayob seramai 500 PAll ditangkap 

di Kota Kinabalu, Putatan dan Penampang, manakala selebihnya di Keningau, Tambunan 

dengan 700 daripadanya disahkan sebagai Pendatang Asing Tanpa Izin (PAT!) yang 

kebanyakannya dari Filipina dan Indonesia (Utusan Malaysia Online, 18.8.2008). 

Oleh itu, hasil daripada kajian ini kelak diharap dapat memberikan pendedahan 

kepada rnasyarakat dan pihak yang tertentu tentang kesan penghantaran pulang 

pekerja aSing ke negara mereka. Isu penghantaran pulang pekerja asing ini juga 

menarik perhatian pengkaji untuk mengetahui apakah yang akan terjadi kepada sektor 

perladangan terutamanya di Felda Umas, Tawau. 

Selain itu, kajian ini juga diharap dapat menyalurkan maklumat kepada 

organisasi iaitu FELDA dan juga organisasi yang banyak menggunakan tenaga kerja 

asing tentang kepentingan pekerja asing terhadap organisasi mereka. Disamping itu, 

kajian ini juga diharap dapat menyatakan kesan yang bakal mereka hadapi jika berlaku 

penghantaran pekerja asing sarna ada secara sah ataupun penghantaran yang 

dijalankan oleh Jabatan Irnigresen seperti Ops Bersepadu. 

Kepentingan kajian ini juga adalah pengkaji mengharapkan agar rakyat negara 

ini sedar agar tidak terlalu memilih pekerjaan dan bersedia bekerja di sektor 

perladangan untuk mengurangkan kebergantungan kepada pekerja asing di sektor 

perladangan pada masa akan datang. 

Kepentingan lain kajian ini dijalankan adalah untuk menyedarkan penduduk 

tempatan agar mengurangkan kebergantungan terhadap pekerja asing di dalarn sektor

sektor tertentu seperti sektor perladangan. Belia-belia tempatan tidak seharusnya 

mernilih pekerjaan tetapi merebut setiap peluang pekerjaan yang ditawarkan dan 

bukannya memberikan peluang tersebut kepada pekerja asing. 

1.8 Definisi Operasi 

1.8.1 Warga Asing 

Pihak imigresen Malaysia mengkategorikan warga asing kepada tiga jenis iaitu: 

1.) Pekerja asing profesional (Ekspatriat) 

2.) Pekerja asing separa mahir dan tidak mahir 

3.) Warga asing tanpa dokumen yang sah 

1.8.2 Buruh Asing 

Secara umumnya, buruh asing merujuk kepada individu yang bekerja di luar negara. 

Walaupun demikian, istilah buruh asing biasanya adalah berbeza mengikut 

pengkategorian yang dibuat samada berdasarkan negara asal, kemahiran dan jenis 

pekerjaan mereka. Contohnya di Malaysia, buruh aSing merujuk kepada buruh separa 

mahir dan yang tidak mahir serta daripada negara sumber yang dibenarkan bekerja di 

Malaysia. Menurut AI<ta Kerja 1955 pula pekerja asing bermaksud pekerja yang bukan 

warganegara. 

1.8.3 Penggunaan Buruh Asing 

Penggunaan buruh aSing dalam penyelidikan ini adalah merangkumi jumlah pekerja 

ataupun buruh asing Indonesia yang bekerja di Felda Umas, Tawau. 

(Arbaya Binti Lasaing, 2006, tidak diterbitkan) 

1.8.4 FELDA 

FELDA merupakan singkatan kepada Lembaga Kemajuan Tanah Persekutuan yang telah 

ditubuhkan melalui Ordinan No. 20, 1956. Ia bertujuan untuk menggalak dan membantu 

penyelidikan, pembentukan dan melaksanakan diikuti oleh projek untuk pembangunan 

dan penempatan penerokaan tanah di Persekutuan Tanah Melayu (Surtahman Kastin 

Hasan, Zulkifli Senteri dan Zaimah Darawi, 1997:15-16). 

1.8.5 Implikasi 

Implikasi merupakan kesan yang diterima atau dialami oleh individu ataupun sektor

sektor yang terlibat dalam sesuatu bidang. 

1.8.6 Pengurusan Sumber Manusia 

Pengurusan sumber manusia ialah suatu aktiviti yang dijalankan dalam semua organisasi 

sama ada organisasi tersebut besar atau ked I dan juga sama ada organisasi 

berorientasikan perniagaan atau perkhidmatan (Maimunah Aminuddin, 2003). Selain itu, 

pengurusan sumber manusia juga ialah penggunaan aset-aset manusia organisasi untuk 

mencapai objektif-objektif organisasi (June M.L. Poon, 2006). 

Pengurusan sumber manusia juga didefinisikan sebagai satu usaha untuk 

memperoleh, mendorong, membangun dan mengekalkan pekerja sesuai dengan 

falsafah, keperluan, budaya dan sumber yang wujud dalam sesebuah organisasi untuk 

mencapai matlamat penubuhan organsasi tersebut. Selain itu, menurut Ibrahim Mamat 

dan Zaiton Hassan (2008), pengurusan sumber manusia juga turut didefinisikan sebagai 

sebahagian daripada pengurusan sesebuah organisasi yang memberikan tumpuan khas 

kepada pembuatan keputusan, pembentukan strategi, pengenalan faktor, prinsip, 

operasi, amalan, aktiviti dan kaedah yang berkaitan dengan pengurusan manusia. 

Pengurusan manusia yang dimaksudkan adalah manusia sebagai pekerja dalam 

semua jenis organisasi, termasuk organisasi maya. Semua usaha yang berkaitan dengan 

pengurusan pekerja dan juga pekerjaan mereka, termasuk usaha untuk merealisasikan 

potensi setiap individu pekerja dan juga kepada perkhidmatan adalah untuk 

meningkatkan kualiti persekitaran di tempat kerja (Ibrahim Mamat dan Zaiton Hassan, 

2008). 

